Хәерле көн, хөрмәтле авылдашлар, район җитәкчеләре, килгән кунаклар!
Бүген 23 нчы гыйнвар көнне авылыбызның мәдәният сараенда Кырынды авыл җирлегенең 2016 нче ел өчен отчет җыелышы сезнең хөрмәткә тәкъдим ителә. Вакыт табып килүегез өчен барыгызга да зур рәхмәтемне белдерәм. Авыл җирлегендә, авыл башлыклары үзләренең халкы, сайлаучылары алдында, башкарылган эшләренә отчет ясый, йөкләмәләр билгели. 

Шулай ук җыелышларда авыл халкы, район башлыгы, район башкарма комитеты җитәкчесе, аларның ярдәмчеләре белән очрашалар. Алар республика, район яңалыклар белән таныштыра, башкарылган эшләр, алда торган бурычлар, халыкны борчыган төрле сорауларга җавап бирәләр. 

Кырынды авыл җирлегенә Кырынды, Хороший Ключ, Тукай һәм Еленовский авыллары керә. Авыл җирлеге советы һәм башкарма комитетының төп бурычы булып, авылыбыз халкы мәнфагәтьләре турында кайгырту, аларның үтенечләрен, теләкләрен, киңәшләрен тыңлап, аларны хәл итү – авыл җирлегенең төп бурычларының берсе. 

2016 нче елда 2 халык җыелышы узды, 14 Совет утырышы үткәрелде. Бу утырышларда барлык Кырынды депутатлары актив катнаштылар, авыл тормышына кагылышлы тәкъдимнәр ясадылар. Утырышларда Кырынды авыл җирлеге советының уставына үзгәрешләр кертү, бюджет кабул итү, җирле салымнар җыю, бәйрәмнәр уздыру, халык сораулары буенча урам юлларын, электр утларын карау, ремонтлау, урамнарның чисталыгын күзәтү, шәхси хуҗалыкларны, зиратларны тәртипкә салу буенча карарлар кабул ителде һәм бу эшләр авыл халкы белән берлектә башкарыла. 
2017 нчы елның 1 нче гыйнварына хуҗалык кенәгәсе нигезендә авыл җирлегендә 393 хуҗалык исәпләнә:

 Кырындыда - 303, Хороший Ключ - 38, Тукай- 38, Еленовский - 14 хуҗалык бар, алар арасында 301 хуҗалык даими торучылар, 38 – бакчачылар һәм 22 хуҗалык буш тора дип исәпкә кергән.
Авыл җирлегендә 740 кеше яши. 33 кеше вакытлыча яшәмиләр, ягъни алар студентлар, армия сафларында хезмәт итүчеләр һәм хөкем ителгән гражданнар.

740 арасында ир-атлар саны – 354, хатын-кызлар саны – 386 кеше. Пенсионерлар саны – 240. Яшьләре 18 яшькә кадәр – 123 кеше һәм 63 бала мәктәпкәчә яшькә кадәр дип исәпләнгән, авылда яшәүче халыкның уртача яше – 39 яшькә туры килә. 
Эшкә яраклы халыкның саны – 377 кеше, алар күбесе Әгерҗе, Ижау, Чаллы шәһәрләрендә хезмәт күрсәтә. 

2016 нче елда оч бала дөньяга килмәгән, 11 кеше вафат булган.
Кызганычка каршы, авыл җирлегендә бер генә Бөек Ватан сугышы ветераннарыны калды – Яхина Мунәвәрә Гилметдин кызы. Беренче февраль көнне аңа 96 яшь тулды. Җирлектә 18 тыл хезмәтчәне,  2 сугыш ветеранының тол хатыны, 2 Чечен сыгышында һәм 2 Әфган сугышында катнашкан граждан исәптә тора. 

Авыл җирлегендә 82 баш мөгезле эре терлек исәптә тора. Җирлектә 46 баш – сыер, 98 баш – сарык, 48 баш – кәҗә, 18 баш – ат асрала, 21716 кош корт һәм 184 умарта бар.  
Җирлектә 130 данә җиңел автомашина, 16 йөк машинасы, 11 трактор һәм 20 мотоблок исәпкә алынган. 

Авыл җирлегендә шәхси хуҗалыкларда тракторлар, аларга тагылмалы авыл хуҗалыгы техникалары һәм машиналары булуга карамастан, крестьян-фермер - бер, гаилә фермалары ачучылар, сөрү җирлеге алып файдаланучылар юк.
Кырынды башлангыч мәктәбендә быелгы уку елында 34 бала, өйдә 2 бала белем ала, 5 укытучы һәм 2 сотрудник эшли. Мәктәптә укыту, тәрбия бирү һәм үсеш өчен барлык шартлар да тудырылган: 
· һәр бала бушлай китап белән тәэмин ителгән, бу уку елында ата-аналар тарафыннан китап дәреслекләр сатып алынмады. 
· мәктәптә 3 тугәрәк эшли: җыр түгәрәге, оста куллар, экологик тәрбия юнәлешендәге түгәрәкләр. 
· укучылар җылы аш белән тәэмин ителгән, һәр бала көненә 6 сум 50 тиенлек бушка ашатыла. Бакчадан алынган яшелчәләр шулай ук түләүсез. Укучыларның туклану сыйфатыннан ата-аналар да, укучылар да канәгат. 
Мәктәбебез укучылары һәм укытучылары, оештырылган район һәм республика олимпиадаларында, конкурсларында алдынгы урыннарны яулыйлар. 10 укучы төрле конкурсларда катнашып, район һәм Республика күләмендә призлы урыннар алдылар. 

«Сөмбелә» балалар бакчасында 25 бала тәрбияләнә. Ике группа эшләп килә, зурлар группасында 18 бала, кечкенәләр группасында 7 бала тәрбияләнә, 8 сотрудник эшли. Ремонт эшләре  башкарылды.

      Авылда 32 опекун бала бар, алар 8 гайләдә тәрбияләнә. 2016 елда башлангыч авыл мәктәбенә 7 бала укырга керде. Балалар бакчасына һәм мәктәпкә матди ярдәм күрсәткән өчен авылдашыбыз Галиев В. М. улына рәхмәтебезне белдерәбез.

       Кырынды фельдшер-акушерлык пункты 5640 авыруга амбулатор ярдәм күрсәтелде, 6997 кешегә дәвалау үткәрелде, шул исәптән 1059 балага, 1270 кешегә өйләрендә ярдәм күрсәтелде, шул исәптән 536сы күзәтү астында торды. 262 кеше табибка консультациягә жибәрелде. Прививкалар буенча 2016 елга бирелгән план үтәлде. 2016 елда авыл халкынын 121 кешесе диспансеризация узарга тиеш иде, 100% утэлде. Бугенге көндә Тукай, Чишмә, Еленовский да - бер фельдшер, Кырынды авылында да бер фельдшер эшли.  
      Бер РайПО, 3 шәхси магазин эшли. РайПО магазиннары буенча товарооборот.

	
	план
	факт
	үтэлгән
	зарплата

	Кырынды
	7000000
	6500000
	90%
	9200


        Мәдәният йорты җитәкчесе 2016 нче елда үзенең эшен авыл җирлеге башлыгы тарафыннан расланган эш планы нигезендә алып барды. Ул үзенең төп максаты итеп авыл халкына культуралы ял хезмәте күрсәтү һәм яшьләргә тәрбия бирү бурычын куеп эшләде.  
Кырынды авыл китапханәсе 2016 нче ел дәвамында айлык һәм еллык планнарга нигезләнеп эш алып барды. Ел барышында китапханәдә системалы рәвештә яңа кайткан китапларга күзәтүләр, балалар белән төрле әдәби чаралар оештырылды. 2016 нче елда 10700 данә китап кайткан. Китап укучылар яңа кайткан китапларны бик яратып укып баралар. 

Бугенге көндә авыл халкына зур ярдәм курсәтеп ООО «Агро-Кама» һәм ООО «Нәуруз» инвестлар эшләп килә, ул 37 эш урыны белән тәимин итә. 2016 елда җир пайларына халыкка арыш бирелде.

Авылда почта бүлеге эшләп килә. Кырынды Хороший Ключ, Тукай һәм Еленовский авылларына хезмәт күрсәтә. Газет - журналларга язылу буенча план һәрдаим үтәлеп барыла. 

Бер социаль  хезмәткәр 4 ялгыз өлкән кешегә хезмәт күрсәтә.
2016 нче елда Бөек җиңүнең 71 еллыгын билгеләп үттек. Бу тарихи вакыйгага багышлап күп кенә мәдәни чаралар уздырылды. Бөек ватан сугышында һәлак булган авылдашларыбыз истәлегенә һәйкәл төзекләндерелде һәм хезмәт ветераннарын хөрмәтләп бүләкләр тапшырылды, өлкән буын кешеләрен дә читтә калдырмыйбыз. Аларны өлкәннәр атналыгында гына түгел, ел дәвамында төрле чараларга чакырып хөрмәтлибез.                                                                                                                                            

 Шулай да эшлисе эшләр бик күп: мәдәният йорты бинасының тәрәзә рамнары начар хәлдә, салкын керә, ишеклэрен төзекләндерергә, пәрдәләрен алыштырырга кирәк.  
2016 нче елда Кырынды авылында ике мәчет үзенең эшчәнлеген Татарстан Республикасы мөселманнары Диния нәзәрәте биргән күрсәтмәләр буенча алып барды һәм Диния нәзәрәте җибәргән “Киңәш” журналыннан файдаланды. 
Мәчетләрдә һәр җомгада Җомга намазы укыла, вәгәзләр сөйләнә, хөтбә, Коръән аятьләре укыла, догалар кылына. 
Мәчеттә ике Гает бәйрәме үткәрелде, ике гает намазы укылды. Ифтар мәҗлесе, Мәүлед бәйрәме үткәрелде.
2016 елда Төрдәле мәчетенә кушып мәдрәсә җиткерелде, анда төрле группа кешеләре дин буенча башлангыч белем алалар, намазлар һәр гарәпчә Коръән укырга өйрәнәләр. Авылда яз һәм көз айларында зиратта өмә оештыру гадәткә кереп китте. 

Авыл җирлеге Советы, авылда урнашкан оешмалар, учреждение-предприятияләр, мәдәният йорты Бөек җиңү бәйрәме – 9 нчы май, Өлкәннәр көнен зур хәзерлек белән билгеләп үттеләр. Өлкәннәр һәм инвалидлар декадасында авыл җирлеге башкарма комитеты һәм оешма предприятиясе җитәкчелеге, авылларыбызның һәрбер өлкән кешесен зурлап, кечкенә булса да бүләкләр тапшырдылар. Кайбер оешмалар түгәрәк өстәл янында кайнар чәйләр белән сыйладылар, әдәният йорты хезмәткәрләре бәйрәм концерт программасы куйдылар. 
2016 нче елның 20 ноябрьдә авыл җирлегендә үзарасалым акчасын куллану буенча авыл халкы арасында референдум үткәрелгән иде һәм авылыбыз халкы бу референдумда актив катнашты. Нәтиҗәдә, 18 яшьтән узган, авыл җирлегендә яшәүче һәр кешедән 200 сум үзарасалым акчасы җыярга дип тавыш бирде, ел дәверендә 80000 сум акча җыелып тапшырылды һәм үзарасалым акчасы җыюын тулысынча үтәдек.

Дәүләттән җыелган сумма дүртләтә арттып кайтты һәм үткәрелгән референдум нигезендә, халыктан җыелган 80000 сум акчага:
1. Кырынды авыл җирлегегендәге куркыныч янаган агачлар киселде пэм 2017 елда бу эш дэвам ителэчэк.
2. Су линиясынын биш урынына ремонт эшлэре уздырылды.
3. Авылыбыз үзәгендә противопожарный гидрант урнаштырдык.
4. Иске чүп түгү урыны бульдозер ярдәмендә тигезлэндерелде һәм яңа чүп түгү урыны оештырылды.                                                                              

 6. Су колонкаларын төзекләндерү.

 - 2016 елда Бөек ватан сугышында һәлак булган авылдашларыбыз истәлегенә һәйкәл төзекләндерелде.
Хөрмәтле авылдашлар!

Бүгенге җыелышта әйтеп үтәсе килә: авылыбызның чисталыгын, матурлыгын, төзеклеген булдыру өчен, авылларбызда урнашкан учреждение, предприятие, һәрбер шәхси хуҗалык үзенең өлешен кертергә тиеш. Язгы айларда үзебезнең авыл җирлеге республика, район буенча билгеләнгән чисталык айлыгында катнашыр, үзарасалым җир, мөлкәт салымнарын үз вакытында түләп, авылыбыз киләчәгенә битараф калмассыз, дигән өметтә калабыз!
Чөнки туган төбәгебезнең торышы, монда яшәүче халкыбызның социаль тотрыклыгы, тормыш көнкүреше, яшәеше һәм киләчәк буынның матур, социаль яктан нык, перспективалы авылда яшәве, бүгенге көндә бары тие безлән һәм һәр кешенең үз туган төбәгенә үз өлешен яхшы яктан кертүдән тора бит – җәмәгать!
Шуның белән отчет доклады тәмам.

Игътибарыгыз өчен зур рәхмәт!
